
出版説明



出版説明

本書收黄庭堅墨迹《華嚴經疏卷》等十六件。《華嚴經疏卷》爲綾本，其運筆遒健，筆勢縱横，縱二十五點一厘米，横一百一十五厘米，藏於上海博物館；《王長者墓志銘》縱三十點四厘米，與縱三十二點四厘米的《史翊正墓志銘》合爲一卷，現藏於日本東京國立博物館；《與雲夫七弟書》縱三十二點六厘米，横六十五點四厘米；《與無咎通判書》縱三十點八厘米，横六十四點七厘米；《與天民知命書》縱二十五點五厘米，横四十五點九厘米；《苦笋賦》縱三十一點七厘米，横五十一點二厘米；《與景道使君書》縱二十七點八厘米，横四十七點四厘米；《辱教帖》縱二十七點一厘米，横四十三厘米；《荆州帖》縱三十點四厘米，横四十三點五厘米；《花氣詩帖》縱三十點七厘米，横四十三點二厘米；《明叔少府帖》縱二十八點八厘米，横十七點五厘米；《糟薑帖》縱二十八點九厘米，横三十七點六厘米；《山預帖》縱三十一點二厘米，横二十六點八厘米。以上十一件墨迹，均藏於臺北故宫博物院。《惟清道人帖》縱二十九點三厘米，横三十一點八厘米；《君宜帖》縱二十六點九厘米，横三十七點七厘米。此兩件墨迹藏於故宫博物院。

本書除《史翊正墓志銘》、《與雲夫七弟書》等個别墨迹微縮外，大都以原大字迹出版。因水平所限，書中釋文與斷句可能有誤，僅供讀者參考。

□門抽顧頌。衲僧眼皮重。眼皮七八量。雷車打

【華嚴經疏卷】

不動。打不動抽顧頌。時念彌陀三五聲。追

薦東村李胡子生天。西山裏孟八郎强健。福

田院裏貧兒叫唤。乞我一文大光錢。

巽上人爲華嚴作佛事。又持此軸來乞作小疏。予以爲

鷺鷥股上不勝下刀。可持此字去，有能以百千助緣事者與之。魯直題

【王長者墓志銘】

【史翊正墓志銘】

【與雲夫七弟書】

雲夫七弟。得書。知侍奉廿五叔母縣君万福。開慰無量。諸兄弟中。有肯爲衆竭力治田園者乎。鰥居亦何能久堪。復議昏對否。寄示兄弟名字曲折。合族圖幾爲完書矣。但欲爲其中有才行者立小傳。尚未就耳。龐老傷寒

論。無日不在几案間。亦時時擇默識者傳本與之。此奇書也。頗校正其差悟矣。但未下筆作序。序成。先送成都。開大字板也。後信可寄矣。蘄州藏記亦不忘。但老來極懶。故稽緩如此耳。壽安姑。東卿一月中俱不起。聞之悲塞。二

子雖有水硙爲生資。子顧弟亦能周旋之乎。窀穸之事。計子顧必能盡力矣。叔母不甚覺老否。徐氏妹孀居如何。調護令不爽耶。無期相見。千萬爲親自愛。十月十一日。兄庭堅報。雲夫七弟

【與無咎通判書】

天民知命大主簿。霜寒。想八嫂安裕。九奶。四奶。大新婦。普姐。師哥。四娘。五娘。六郎。四十。明兒。九娘。十娘。張九。咩兒。韓十。小韓。曾兒。湖兒。井兒各安樂。過江來。甚思汝等。寂寞且耐煩。不須憂路上。路上甚安穩。但所經

【與天民知命書】

州郡多故舊。須爲酒食留連尔。家中上下。凡事切且和順。三人輪管家事。勿廢規矩。三學生不要令推病在家。依時節送飯及取歸。書院常整齪文字。勿借出也。知命且

掉下潑藥草。讀書看經。求清静之樂爲上。大主簿讀漢書必有功矣。十月十四日。立報諸奶。子以下。各小心照管孩兒門莫作炒。切切。

【苦笋賦】

【與景道使君書】

庭堅頓首。辱教審侍奉万福爲慰。承讀書綠陰。頗得閑樂。甚善甚善。欲爲素兒録數十篇妙曲作樂。

【辱敎帖】

尚未就尔。所送紙太高。但可書大字。若欲小行書。須得矮紙乃佳。適有賓客。奉答草率。庭堅頓首。立之承奉足下。

【荆州帖】

【惟清道人帖】

惟清道人本貴部人。其操作行智識。今江西叢林中。未見其匹亞。昨以天覺堅欲以觀音召之。難爲不知者道。因勸渠自往見天覺。果已得免。天覺留渠府中過夏。想秋初即歸過邑。可

邀與款曲。其人甚可愛敬也。或聞清欲於舊山高居築庵獨住。不知果然否。得渠書頗說後來草堂少淹留也。庭堅叩頭

【花氣詩帖】

花氣薰人欲破禪。心情其實過中年。春來詩思何所似。八節灘頭上水船。

【明叔少府帖】

庭堅頓首。承見諭。早當過此。延佇甚久。何以不至耶。雪寒。安勝否。大軸今送。然勿多示人。或不解此意。亦來索。匠石斫鼻。則坐困矣。庭堅頓首。明叔少府同年家。

【糟薑帖】

庭堅頓首。承惠糟薑。銀杏。極感遠意。雍酥二斤。青州棗一蔀。漫將懷向之勤。輕瀆。不罪。庭堅頓首。

【山預帖】

當陽張中叔去年臘月寄山預來。留荆南久之。四月。余乃到沙頭取視之。萌芽森然。有盈尺者。意皆可棄。小兒輩請試煑食之。乃大好。蓋與發牙小豆同法。物理不可盡如此。今之論人材者。用其所知。而輕棄人。可勝歎哉。

【君宜帖】

【王長者墓誌銘】

王長者墓誌銘。長者海昬王氏。諱潈。字永裕。祖倫。父智。世力田喪祭。常望鄉黨。長者天資善治生。操奇嬴。長雄其鄉。遂以富饒。築館聚書。居游士。化子弟。皆爲儒生。則以其業。分任諸子。獨徜徉於方外。道人雲居了元東林常揔。皆攝杖屨。往游其藩。元祐丙寅正月辛卯終焉。享年六十有二。前此三年。自築丘於青山之西原。松檜成列矣。去十月。過存里中親好。相勞苦勸戒。若將遠别。爰及辛卯。中外之弔哭者。皆曰。君蓋聞道者耶。先配陳氏。繼室兩謝氏。七男子。楙崇信森棣權彬植。崇信前死。三女子。二壻曰董轂高友諒。其季未媒也。楙等遂以其十月某甲子奉窀穸。如君之初志。楙娶李氏女。於庭堅母夫人。爲族兄弟。故楙因乞銘。太夫人曰。汝以外家故。不可辭銘。遂銘之。銘曰。以義力其窮。以智謝其豐。以理考其終。以文款其封。

【史翊正墓誌銘】

宋故瀘南詩老史翊正墓誌銘。維史氏。遠有世序。自唐尚書吏部侍郎□□□。僖宗入蜀。生德言。爲山南東道觀察支使。因不能歸。占籍於眉山。生光廷。孟氏時。試大理評事知應靈縣。應靈生著明。嘉州軍事推官。嘉州生溥。見蜀之亂。遂不出仕。號江陽隱君。江陽生回。能詩。自號知非子。知非生宗簡。名能知人。善料事。自號天和子。天和實生詩老。詩老諱扶。字翊生。少則篤學能詩。紹知非之業。以貧干試於眉州。又干試于開封府。皆見絀。乃游瀘州。杜門讀書。士大夫之子弟。多委束脩于門。遂老於瀘州。妻子或謁不足。君熙然曰。會當有足時。自守挺然。不妄取與。有挾勢利而求交者。雖鄰不覿也。其見刺史縣令。鞠躬如也。未嘗有私謁。既晚莫。不及仕進。閑居。無一日廢書。尤刻意於詩。登臨尊酒。率常吐佳句。壓其坐人。故士君子推與之曰詩老云。夫人楊氏生二子銳鎮。一女嫁進士王庸。繼室杜氏生四子鑄鋼鎬銓。君卒以紹聖三年四月某甲子。享年若干。葬以元符二年正月癸亥。其兆在瀘川之上白芀之原。自天和而上。皆葬眉山。而葬瀘川。自君始。鎮有文行。瀘川學者多宗之。竭力大事。而來請銘。遂銘之。銘曰。人皆汲汲。仰掇俯拾。商禄計级。脅肩求入。君獨徐徐。書耕筆鋤。我躬則臞。我心則腴。緼袍後秃。藜藋不肉。詩滿屋。金革匏竹。瀘川洋洋。樅栝其岡。勒銘詔藏。尚其嗣之昌。

【與無咎通判書】

庭堅叩頭。比因南康簽判李次山宣義舟行。奉書。并寄雙井。計夏末乃得通徹耳。急足者伏奉三月六日手誨。審别來侍奉万福。何尉如之。惠寄鮑詩楊州集。實副所望。廣陵四達之衝。人事良可厭。又有送故迎新之勞。計得近文字之日極少。然旨甘之奉易豐。又弟甥在親前。此亦人生極可意事。且主人相與平生傾倒。餘復何言。聞說文潜有嘉除。甚慰孤寂。但未知得何官耳。山川悠遠。臨書懷想不可言。千万爲親自重。樽前頗能剛制酒否。每思公在魏時多小疾。亦不能忘念。不次。庭堅叩頭上無咎通判學士老弟。五月五日。

【苦笋赋】

余酷嗜苦笋。諫者至十人。戲作苦笋賦。其詞曰。僰道苦笋。冠冕兩川。甘脆惬當。小苦而及成味。温潤稹密。多啗而不疾人。蓋苦而有味。如忠諫之可活國。多而不害。如舉士而皆得賢。是其鍾江山之秀氣。故能深雨露而避風煙。食肴以之開道。酒客爲之流涎。彼桂玫之與夢汞。又安得與之同年。蜀人曰。苦笋不可食。食之士動痼疾。使人萎而瘠。予亦未嘗與之下。蓋上士不談而喻。中士進則若信。退則眩焉。下士信耳。而不信目。其頑不可鎸。李太白曰。但得醉中趣。勿爲醒者傳。

【荆州帖】

庭堅再拜。道塗疲曳。不得附承動静。遂六十許日。處處阻雨雪。今乃至荆州尔。春氣喧暖。即日不審體力何如。王事不至勞勤。頗得與僚友共文字之樂否。所差人極濟。行李道上殊得力。荆州上峽乘舟。不大費而差安便。遂不須人。故遣回。明日登舟即行。方此阻遠。臨書增情。千萬爲道自重。謹勒手狀。三月四日。庭堅再拜。上公蘊知縣宣德執事。

【與景道使君書】

昌州使君景道。宗□秀也。往余與公壽景珍游。時景道方爲兒童嬉戲。今頎然在朝班。思公壽景珍不得見。每見景道。尚有典刑。宜州院諸公。多學余書。景道尤喜余筆墨。故書此三幅遺之。翰林蘇子瞻書法娟秀。雖用墨太豐。而韻有餘。於今爲天下第一。余書不足學。學者輒筆愞無勁氣。今乃舍子瞻而學余。未爲能擇術也。適在慧林。爲人書一文字。試筆墨。故遣此。不别作記。庭堅頓首。景道十七使君。五月七日。

【君宜帖】

昨夕赴君宜家飲。爲諸子虐酒大醉不能語。今日頭猶岑岑未醒。净人頗能道吾友過顧之詳。感愧。感愧。經昔万福。今早不須吃粥。便告通此同一鉢[image: img40]
 飯。仍携新斲七□來。一洗病耳。如何□□堅拜手德輿賢友足□東坡諸書一借。

